
Ӓйлӛӽ-кӧллӛӽ  

Ни Йимӛӈ Нӓй ӧӽи пӓрӓ нык пормәс… пäни кӫрӽәԓ вӧӽлӛӽ йӛс. Мӛрӛм ит 

силä мӛнтä тӫӽтӫӽ, ӛнтӛ масвәл, тютнә тэла виляя лӫӽä ӛнтӛ ӧӽӛлвӛн. 

Пәлтәммин нинӛ тӫӽӛ вәлә тɵӽ лɵӽәтәясы. Тӫӽӛ сул пӛнтä вәлвәл? Тӫӽӛ 

вӛтьӛӽтӛтӓ, тɵԓәӽтаты – тю ӛнтӛ нуӄ вәрәӽтәлы ӓййӛӈӄ кӧӽӛртäты… 

Пäнтӛм юӽ нɵӽәт сарәӄ вӛтимтәсäтӛ пɵрӄыләӽ. Ни äйӛлтäли, ӛнтӛ 

пӛткаӽлӛмин оӈәӈ юӽә тӫӽӛт пәнсы. Тӫӽӛт йӛмӛ вьӛтимтӛс. Ни ылылә кӧткӛ äл 

оӽтыя пәнмын, ӄунтә ӄәм семӓ питмäл тәӽыя, пырнә тäм тим тәӽынә лиләл 

таӄынвәл. 

‒ Кӧлнä йӫсӛм, – äйӛлтäли тыӽтәс.  Серäккӛ тыӽтәс, мäти тɵӈәмтәтә тӫӽӛт 

ирәӈәкы. 

‒ Мäннӛ ӄытәм пырӄа вӛтьӛӽтӛсуйӛн. Ӄытәм пырӄа мä кӧтӛӽлäмнӛ нӫӈӛ 

ӄаӽәрԓәӽән, семӛӽлäмнä нӫӈӛ лӧӽәтәяләм… 

Уӽәл ыл ӛсӛлмин, мӛрӛм ӄӧӈәӄ пäни сäӈки виньмӛлä кӛлиӽӛн, ни ос 

тɵԓӽәӄәтәс: 

‒ Мä нӫӈ виньмӛнä сем йӛӈк ӛнтӛ пасӄәлтәләм. Ӛнтӛ нӫӈä ӓй туләм, ӛнтӛ 

алылләм. Перӛӽ ни кӫткӛнӛ нӫӈӛ тäм лäӽәллӛӽӛн. Тюта мä нӫӈä йӫӽäсӛм… ӛнтӛ 

мӛрӛм тютаты, - ни титы тыӽтәс пäни перӛӽ сәӽы ыл ылымләс. Лӫӽ ин ӓккӛ 

ымлас, уӽәл лепәӄӄә ыл ӛсӛлсӛлтӛ. 

‒ Мä, Ә ӛӽ Йимӛӈ Нӓй ӧӽи, нӫӈä пäйӛӽсӛлӛм. 

